
Asa Ata Tu Sisasaa Saukanagtung

Qabasang a, haiza tatini madaingazin tu bunun, ihaan aipa ludun-
daingaz nakalumaq. Samugq i lagdutan dau ka daan i tu’un-daingaz, muga
dau ka madaingaza katna’istutuhul matuhul i batu ihaan tu’un-daingaz ta.
Haiza dau tatini mainduduaz angai saduu a, tupa dau ka mainduduaza tu,
“Madadaingaz! na ma’aq suu palkada’an 1’iti tu? ” Antalam madaingaza tu,
“ Nakalumaq aak iti. ” Binazbazin a madaingaza a, mugnang aipa matuhul i
tu’un-daingaz ta.

Saduu ka mainduduaza tu mavaiq ka batu tu sikasmangmang, na
pigauk istaa matuhul tu? Minpanu dau ka mainduduaza miliskin.

“ Madadaingaz! ” tupa dau ka mainduduaza tu *“ Na lakuagin aipun
kanagtungan suu matuhul i? ” Muga dau ka madaingaza magainan saduu
Istaa, @ mugnang siza istutuhul matuhul i batu, nii dau panduu matutuhul---.

Daqdaganin a madaingaza munhaan tu’un-daingaz ta matuhul. Valian,
ganian; talaban, gamisan, nii aipa mismisbu matutuhul. Dungzavin dau ka
tu’una min’atikis. Haiphaipin ti a, lanasnasanin a batu-daingaza, maqtuin
dau ka daana lagaiban i bunun, maqtu’in amin aipa ihaan maitu’un daingaz

ta tu daingi’anan ta kalumag.

Haiza dua ganian a, mugnang dau ka mainduduaza angqgai haan
maitu’un daingaza, tingquza aipa saduu. Minpanu aipa miliskin tu; “ Mavia
batu daingaza un tu minmazav min’uka i? Tutuza tu minhaizin a baglu
lumaqg? ”

Minsuma a madadaingaza tupa ki talmainduu ta tu, “ Maiduduaz ! Katu
mapising miqdi, katu tispanu’. Maag i maqtu sisasaa a, anatupa tu sikaskuaqg
a inigdian, namaqtu amin palkaknuan suu tutupa. Maszang zaku lagnutan i
tu’nn-daingaz, nii aak tispanu matutuhul istaa, min’atikisin tu’un, minukain
a batu. Kalumagakin laupakadau un. ” Tinan’ain @ mainduduaza isia
madaingaz ta tu qalinga a, miliskin dau aipa tu, Mamantuk a madaingaz ta
tu galinga, maqtu kanadaak kuzakuza gabasain. Musuu aipa mulumag
matinsanbut kuzakuza, nii dau panpanu a, minsia amin a isiata tu

sinkuzakuza.

